ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
«Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է վարձու աշխատողների մասով առողջության համընդհանուր ապահովագրության ապահովագրավճարների հավաքագրման և Առողջության համընդհանուր ապահովագրության հիմնադրամին դրանց փոխանցման գործընթացում առաջացած տեխնիկական խնդիրների կարգավորմամբ։
«Առողջության համընդհանուր ապահովագրության մասին» ՀՀ օրենքով սահմանված մեխանիզմի համաձայն՝ վարձու աշխատողների ապահովագրավճարները հաշվարկվում են գործատուների կողմից, վճարվում են ՀՀ պետական բյուջեի գանձապետական հաշվին և հարկային մարմնի կողմից ներկայացվող տվյալների հիման վրա փոխանցվում են Առողջության համընդհանուր ապահովագրության հիմնադրամին։
Սույն Նախագծով առաջարկվում է ՀՀ կառավարության 25.12.2025թ. N 1910-Ն որոշման 1-ին մասի 30-րդ կետի «բ» ենթակետը խմբագրել նոր բովանդակությամբ՝ սահմանելով 1202 «Ոչ վարակիչ հիվանդությունների բժշկական օգնության ապահովում» բյուջետային ծրագրի շրջանակում «11008. Ապահովագրավճարների հավաքագրման և առողջության համընդհանուր հիմնադրամին փոխանցման ապահովում» միջոցառումը և այդ միջոցառման գծով բյուջետային հատկացումների կատարման պատասխանատու սահմանել ՀՀ պետական եկամուտների կոմիտեին։
Նախագծի ընդունումը հնարավորություն կտա ապահովել ապահովագրավճար վճարողներից հավաքագրված ապահովագրավճարների պատշաճ և ժամանակին փոխանցումը Առողջության համընդհանուր ապահովագրության հիմնադրամին։
2. Ակնկալվող արդյունքը․
Նախագծի ընդունման արդյունքում ՀՀ պետական եկամուտների կողմից կապահովվի առողջության համընդհանուր ապահովագրության գծով «Առողջության համընդհանուր ապահովագրության» օրենքով սահմանված ապահովագրավճար վճարողների կողմից վճարվող ապահովագրավճարների հավաքագրման և Առողջության համընդհանուր ապահովագրության հիմնադրամին փոխանցման գործընթացի ժամանակին և պատշաճ կատարումը: 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից, մասնավորապես. Քաղաքացիների համար առողջապահական ծառայությունների հասանելիության և  մատչելիության ապահովման նպատակով առողջության համընդհանուր ապահովագրության համակարգի ներդրում: 
